
GJYKATA THEMELORE NE PRIZREN-Departamenti i Pérgjithshém-
Divizioni Civil, me gjyqtarin Gézim Shehu, né ¢éshtjen juridike kontestimore té
paditésja F.B. nga Prizreni, té cilén sipas autorizimit e pérfagéson, av.N.M. nga
Prizreni, kundér té paditurés Kompanisé sé Sigurimeve “PRISIG” , né seli né
Prishtiné , me objekt té kontestit Kompensime té démit, vlera e kontestit 1.000,00,
jashté seancés gjyqésore, me datén 22 Mars 2024, mori kété:

AKTGJYKIM
-Né bazé té hegjes doré nga kérkesépadia-

I. REFUZOHET si e pabazuar kérkesépadia e paditéses F.B. nga Prizreni, me
té cilén ka kérkuar qé té obligohet e paditura Kompania e Sigurimeve “PRISIG” me
seli né Prishtiné , gé né emér té kompensimit té démit material dhe jo material pér
gjitha lloje, paditéses t'ia paguajé shumén prej 1.750,00 euro, me kamaté ligjore prej
8% né nivel vjetor, nga dita e parashtrimit té padisé me daté 31.08.2023, e deri né
pagesén definitive si dhe té detyrohet i padituri qé ti paguajé shpenzimet procedurale.

IL. Shpenzimet procedurale bien né barré té paditéses .
Arsyetim

Paditésja F.B. nga Prizreni, té cilén sipas autorizimit e pérfagéson, av.N.M. nga
Prizreni, ka parashtruar padi, kundér té paditurés kundér té paditurés Kompania e
Sigurimeve “PRISIG” me seli né Prishtiné, si objekt kontesti kompensimin e démit,
vlera e kontestit 1.000.00 euro.

E autorizuara e paditése av.N.M. nga Prizreni, me parashtresén e datés

20.03.2023, e ka njoftuar gjykatén se me paditurén Kompania e Sigurimeve “PRISIG”
me seli né Prishtiné, kané arritur marréveshje jashtégjygésore, dhe njé kopje té

marréveshjeje ja dorézuar gjykatés, andaj né kuptim té dispozités sé nenit 149, par. 1
té Ligjit pér Procedurén Kontestimore, ka heqé doré nga padia dhe kérkesépadia.

Né lidhje me shpenzimet procedurale gjykata vendosi gé té njéjtat té bien né
barr té palés paditése.

Andaj, gjykata bazuar né nenin 149.1 té Ligjit té Procedurés Kontestimore
(LPK), pa shqyrtim té métejm, vendosi si né dispozitiv té kétij aktgjykimi, pasi
konstatoi se jané plotésuar kushtet ligjore pér njé gjé té tille.

GJYKATA THEMELORE NE PRIZREN
Departamenti i Pérgjithshém
C.nr.2888/2023 daté 22 Mars 2024

Gjyqtari

Gézim Shehu

UDHEZIM JURIDIK: Kundér kétij aktgjykimi pala e pakénaqur ka té drejte
ankese né afat prej 15 ditésh, pas pranimit té té njéjtit, Gjykatés sé Apelit né Prishting,
népérmjet késaj gjykate.

